FRAMKVÆMDASTJÓRN UM VATNSVERNDARSVÆÐI HÖFUÐBORGARSVÆÐISINS


Fundargerð
Ár 2009, 28. október kl. 14:00 var haldinn 80. fundur Framkvæmdastjórnar um vatnsvernd á höfuðborgarsvæðinu í fundarsal  Arnarholt, 3. hæð að Borgartúni 12-14. Fundarmenn Árný Sigurðardóttir, Guðmundur H. Einarsson, Þorsteinn Narfason og Kristín Lóa Ólafsdóttir sem ritaði fundargerð. 
Dagskrá:

1. Hólmsheiði- athafnasvæði. Tillaga að nýju athafnasvæði á Hólmsheiði. Umhverfisskýrsla og greinargerð. Unnin af ARKÍS fyrir Skipulags- og byggingarsvið Reykjavíkurborgar dags. 2. mars 2009. 
Umhverfisskýrsla lögð fram að nýju til kynningar og umsagnar. Einnig lögð fram bréf Heilbrigðiseftirlits Reykjavíkur til Skipulags- og byggingarsviðs Reykjavíkurborgar dags. 19. mars og 14. júlí 2009 og bréf Orkuveitu Reykjavíkur til Heilbrigðiseftirlits Reykjavíkur dags. 12. júní 2009.   
Efirfarandi bókun gerð:


“Framkvæmdastjórn um vatnsvernd á höfuðborgarsvæðinu vísar í bókun sem gerð var á 77. fundi stjórnarinnar varðandi sömu umhverfisskýrslu og greinargerð sem nú liggur aftur fyrir.  Í bréfi Orkuveitu Reykjavíkur frá 12. júní 2009 til Heilbrigðiseftirlits Reykjavíkur kemur fram að Orkuveitan telji ekki frekari rannsókna sé þörf á svæðinu hvað varðar það skipulag sem nú liggur fyrir.  Einnig kemur fram í bréfi Orkuveitunnar að komi ekkert nýtt fram varðandi grunnvatnsstöðu og –strauma séu settjarnir ásættanleg tækni til hreinsunar ofanvatns enda sé ekki leyfð starfsemi á svæðinu sem fylgi mengunarhætta.  Í bréfinu ítrekar Orkuveitan athugasemd sína við tillögu að deiliskipulagi um að ekki sé gert ráð fyrir upphitun gatna inni á athafnasvæðinu sem sé æskilegt til að draga úr saltnotkun.  Ekki sé heldur gerð krafa í deiliskipulagstillögunni um aukið eftirlit með tengingum húsbyggenda við fráveitukerfi borgarinnar til að draga úr líkum á örverumengun í ofanvatn.  

Í framlagðri deiliskipulagstillögu fyrir Hólmsheiði er enn gert ráð fyrir losun ofanvatns frá fyrirhuguðu athafnasvæði í Hólmsá sem þar með er gerð að viðtaka fyrir ofanvatn inni á grannsvæði vatnsverndarsvæðis höfuðborgarsvæðisins. Þetta fyrirkomulag telur framkvæmdastjórnin ekki vænlegasta umhverfiskostinn eins og gefið er í skyn í greinargerð og ítrekar því fyrri bókun um deiliskipulagstillöguna og telur að finna beri aðrar leiðir fyrir ofanvatnið.
Framkvæmdastjórnin vill benda á að Heilbrigðiseftirlit Reykjavíkur hefur á árinu 2009 vaktað Hólmsá.  Niðurstöður úr gerla-, næringarefna- og þungmálmamælingum benda til að Hólmsá uppfylli skilyrði A-flokks, sem þýðir ósnortið vatn á og er stefnan að halda ánni í þeim flokki.  

Í greinargerð kemur einnig fram að núverandi ástand Hólmsár hafi verið skoðað, mengun ofanvatns frá Hólmsheiði áætluð og áhrif hennar á núverandi ástand árinnar metið.  Framkvæmdastjórn óskar eftir nánari upplýsingum um þessa úttekt á ánni auk niðurstöðum rannsóknar á settjörn við Víkurveg.”
2. Endurskoðun samþykktar nr. 636/1997 um verndarsvæði vatnsbóla innan lögsagnarumdæma Mosfellsbæjar, Reykjavíkur, Seltjarnarneskaupstaðar, Kópavogs, Garðabæjar, Bessastaðahrepps og Hafnarfjarðar. 
2. umræða um endurskoðun samþykktar nr. 636/1997. Verður fram haldið.
3. Lækjarbotnar, Kópavogur  - efnistaka og frágangur á svæði við grjótnámu.

Heilbrigðisnefnd Hafnarfjarðar- og Kópavogssvæðis hefur vísað til kynningar hjá framkvæmdastjórninni umsókn S. Helgasonar ehf,. kt. 540269-0689, dags. 19.10.2009 um starfsleyfi.  Svæðið sem um ræðir er á fjarsvæði B og nær að mörkum fjarsvæðis A í Lækjarbotnum.  Sótt er um leyfi til grjótnáms, frágangs á grjótnámu og landmótun í Lækjarbotnum, Kópavogi. Um er að ræða endurnýjun starfsleyfis.  
Framkvæmdarstjórn leggst ekki gegn auglýsingu starfsleyfis en telur að binda eigi starfsleyfið við leiðbeiningar frá Umhverfisráðuneyti og fleiri aðilum; Námur, efnistaka og frágangur, útgefið 2002.  Tímamörk verði sett í starfsleyfi ásamt kröfum er varða mengunarvarnir inni á vatnsverndarsvæðinu og kröfu í fyrrnefndum leiðbeiningum um uppgræðslu námasvæðis.  Mælt er með að hnit verði tekin á svæðinu sem starfsleyfi nær til og merkingar settar upp á útmörkum námasvæðis. 

